
Sazetak

Mektepska nastava - od ideje do realizacije je
rad koji ima za cilj da skrene paznju na stvarne
probleme mektepske nastave. Oni otezavaju rad
muallima u mektebu i umanjuju njegovu efika-
snost, a samim time i njegovu vaznost. U radu su
problematizirana tri klju¢na problema mektep-
ske nastave: preop$irnost gradiva, neredovnost
polaznika i neadekvatna valorizacija rada djece i
muallima u mektebu. Za ove dileme su ponude-
na i neka moguca rjesenja, a sve s ciljem da se ova
pitanja po¢nu adekvatno rjeSavati i da se na njih
dadnu adekvatni odgovori. Mektepska nastava,
kao zaseban odgojno-obrazovni sistem Islamske
zajednice, zavreduje puno vise paznje nego li joj
se posvecuje.

ZNATI 1 UMJETI

Znanje kao cilj a ¢itanje, ucenje i proucava-
nje kao metode, predstavljaju neke od klju¢nih
pojmova nase vjere islama. U brojnim ajetima
Kur’ana nalazimo potvrdu za tu tvrdnju. Allah,
dz$., kaze: ,Reci, zar su isti oni koji znaju i
oni koji ne znaju?!"! U mnogim izrekama Mu-
hammeda, a.s., (hadisima) i u mnogim njegovim
postupcima vidimo koliku je paznju on posve-
¢ivao znanju, i koliko je cijenio i postovao one
u svome okruZenju koji su znali i umjeli. U jed-
nom od hadisa on kaze: “Ko bude i$ao putem
traZenja znanja, Allah ¢e ga uputiti na jedan od
dzennetskih puteva. Doista, meleki svojim krili-
ma natkriljuju u¢enika koji trazi znanje, i, doista,
za ucenjaka traze oprosta oni koji su na nebesi-
ma i oni koji su na zemlji, pa ¢ak i ribe u vodi.
A prednost u¢enjaka nad poboznjakom je kao i
prednost punog mjeseca nad ostalim zvjezdama.
Zaista su ucenjaci nasljednici poslanika, a posla-
nici nisu ostavili iza sebe ni dinara ni dirhema,
vec su ostavili znanje, pa ko uzme znanje, uzeo je
najvece blago.“?

Ovakav stav izvornih tekstova islama pre-
ma znanju je u bitnome odredio muslimane kao
bastinike znanja. To su oni koji tragaju za zna-
njem i kojima znanje samo po sebi nije cilj, ve¢
sredstvo spoznaje Onoga koji je izvor znanja.
U islamu znanje ima svoje faze koje pocinju sa
idejom (mislju ili nijjetom), prelaze u realizaciju
(prakti¢nu primjenu) i svoj vrhunac dozivljava-
ju u kontinuitetu (ustrajnosti u dobru). Stoga
je znanje u islamu neprestalni proces koji pro-
zima cijelo ljudsko bi¢e, od uma, preko srca, pa
do svih organa ljudskoga tijela. Znanje bez djela
je poput drveta bez ploda — govorili bi islamski
alimi.

O MEKTEBU I MEKTEPSKOJ NASTAVI

Raduje me ¢injenica da se o mektebu i mek-
tepskoj nastavi u posljednje vrijeme sve vise pise
u glasilima Islamske zajednice. Casopis Muallim,
koji bastini imena onih koji u mektebu prenose
‘ilm na druge, je svijetli primjer kako i na ko-
ji nacin treba govoriti o mektebu. On, casopis
Muallim, pokusava dati prostor onima koji su
najizravnije uklju¢eni u mektepsku nastavu da
iznesu i opi$u svoje iskustvo, skrenu paznju na
probleme i poteskoce te ponude moguca rjesenja
i nove ideje kada je u pitanju mektepska nastava.

1 Sura Ez-Zumer, 9.
2 Biljeze Ebu Davud i Tirmizi

Mekteb, kao oblik poducavanja djece jako je
star. Arapi su prije islama imali $kole u kojima
su djeca ucila ¢itanje i pisanje. One su se zvale
»kuttab“ pl. ,katatib“ ili mektebi, kako bismo
mi kazali. Oni su pojavom islama evoluirali i
razvili se u dva smijera: a) one koji su zadrzali
prvotnu namjenu i funkciju i gdje se u¢ilo samo
Citanje i pisanje (njih su pohadala i musliman-
ska i nemuslimanska djeca), i b) one u kojima su
muslimanska djeca pored c¢itanja i pisanja ucila
i osnove iz poznavanja Kurana i uvod u neke
kur’anske znanosti. U njima se sticalo osnovno
obrazovanje iz Kur’ana, hadisa, $erijatskih propi-
sa, poezije i osnova arapske gramatike. Mektebi
su bili predvideni za predskolski i skolski uzrast,
a medrese za srednji, i nesto kasnije, za visi
uzrast. Ovi mektebi ¢e se kasnije, programski i
prostorno, vezati za dzamije. Tako ¢e dzamije bi-
ti prve islamske odgojno-obrazovne ustanove.

Ono $to karakteriSe ovaj prvi period jeste
odsustvo nekih pisanih Nastavnih planova i pro-
grama. Znanje je shvatano u Sirem smislu rijeci,
tako da cilj ucitelja (Sejha) nije bio da uceniku
prenese informaciju, ve¢ da ga podudi znanju i
prakti¢noj primjeni tog znanja. Takvi rezultati se
ne mogu programski pratiti i propisati brojem
¢asova. Oni su apsolutno neodredeni, spontani i
nepredvidivi. Tek se osnivanjem prvih medresa,
kada i prve znanosti dobijaju svoje zaokruzenje,
sti¢u uslovi za pracenje toka i razvoja nastave.

Nasi mektebi u Bosni i Hercegovini su se
dolaskom Turaka ustoli¢ili i kroz svoju dugu hi-
storiju postojanja mijenjali su svoju formu ali i
svoj status u drustvu. Nekada su zauzimali zna-
¢ajno mjesto u $iroj drustvenoj zajednici, a danas
nemaju apsolutno nikakav formalno-pravni sta-
tus. To, izmedu ostalog, bitno uti¢e na kvalitet
mektepske nastave.

Mektepska nastava je jedan od odgoj-
no-obrazovnih sistema Islamske zajednice.
Mnogobrojne su njene koristi o kojima se pisalo
i o kojima se piSe i govori. Svake godine mekteb
opravda svoje postojanje i svoju svrhu onda kada
neko dijete nauci da obavlja namaz, ili savlada
kur’ansko pismo i osposobi se za ucenje Kur’ani-
Kerima. To su dva segmenta ili dvije discipline
mektepske nastave koje je jedino u mektebu mo-
guce sistemski savladati i dose¢i njihov krajnji
cilj, a to je kontinuitet primjene istih.

Mekteb je zbog toga nezamjenjivi oblik
druzenja djece $kolskog uzrasta u okviru ko-
jeg oni treba da uce o svojoj vjeri, upoznaju se
sa islamskim obavezama i izvravaju one ko-

jih su postali svjesni. Svaki muallim koji u toku
mektepske godine nauci neko dijete obavljanju
namaza ili uspjesno s njim prede Sufaru i uvede
ga u ucenje Kurana, moze biti zadovoljan svo-
jim uspjehom, i to mu je najveca satisfakcija da
nastavi dalje u svome radu i zalaganju. On time
ispunjava svoju misiju kao i misiju Islamske za-
jednice, roditelje ¢ini sretnim, a svoj dzemat ¢ini
zrelijim, kvalitetnijim i boljim.

Vjersko-prosvjetna sluzba Rijaseta 1Z-e je
posljednjih godina ¢inila velike napore da mu-
allimima u mektebu olaksa izvodenje nastave.
Pokusala ju je standardizirati, propisuju¢i nor-
me $ta svaki mekteb treba da ima da bi mogao
normalno fonkcionisati, donose¢i jedinsteni Na-
stavni plan i program po kojem bi svaki muallim
trebao da radi, izraduju¢i udzbenike po svim
metodicko-didaktickim kriterijima kako bi na-
stavu ucinili interesantnijom i ljepSom, a ujedno
i lakSom kako muallimima tako i u¢enicima.

Ovdje zelim naglasiti da su trenutni udz-
benici mektepske nastave uradeni dobro i
kvalitetno. Pazljivo je osmisljena svaka nastavna
cjelina i uz svaki sadrzaj je ponudena i vjezba ko-
ja je prikladna za uzrast kojem se sadrzaj izlaze.
To u mnogome olaksava rad muallimu u nastavi.
U mektebu koji ima preko 150 ucenika i gdje je
nastava planirana po mektepskim razredima ovi
udzbenici ¢e pomod¢i izvodenje nastave. U onim
mektebima gdje je rije¢ o kombinovanim odje-
ljenjima korist ¢e biti manja.

Rad po udzbenicima je moguce pratiti u pr-
voj trijadi mektepske nastave (razredi 1-2-3) . Tu
su sadrzaji lijepo izloZeni i moguce je sa djecom
svaku temu obraditi kvalitetno.

Problemi nastaju nakon toga, u drugoj i tre-
¢oj trijadi (razredi 4-5-6 i1 7-8-9), s obzirom da
je u tim godinama NPP-om predvideno ucenje
Sufare i Kur’ana, a ti ¢asovi ni¢im nisu standar-
dizirani, niti je za njih predviden neki odredeni
fond casova.

Sufara i Kuran su jedan od glavnih za-
dataka mektepske nastave. Neophodno je
posvetiti posebnu paznju u mektebu ¢asovima
Sufare i Kur'ana, jer mnoge lekcije iz druge i tre-
¢e trijade mektepskih udzbenika, jednostavno
ostanu neobradene sa svim ucenicima.

Takoder, kao svojevrsan vid promocije mek-
teba i mektepske nastave, ne treba zaboraviti ni
takmicenja, zavrsne ispite i hatme koje Pravilnik
o mektepskoj nastavi predvida.

Posljednjih godina mnogo je ucinjeno na
poboljsanju ovog segmenta rada Islamske za-

jednice, ali isto tako potrebno je stalno i iznova
ukazivati na odredene nedostatke koji se po-
javljuju a koje je potrebno otkloniti kako bi
mektepska nastava dobila svoju punu dimenziju
i kako bi potpuno opravdala svoju svrhu.

PROBLEMI MEKTEPSKE NASTAVE

Preopsirnost ciljeva mektepske nastave

Svaka nastava predstavlja organizirani in-
stitucionalni stvaralacki napor koji ima za cilj
pomoc¢ u savladavanju propisanih sadrzaja (zna-
nja, vjestina i navika). Ciljevi nastave su ti koji
odreduju koja su to znanja, vjestine i navike koje
ucenik treba da usvoji u toku nastavnog procesa.
Stoga je odredivanje ciljeva neke nastave najvaz-
niji proces na osnovu kojeg stru¢njaci propisuju
Nastavni plan i program kojim ¢e se do¢i do tih
ciljeva. Ako su ciljevi neke nastave preopsirni i
nedovoljno precizni, to neminovno uti¢e na to
da i Nastavni plan i program bude preopsiran,
povrsan i nedovoljno detaljan.

Ako pogledamo $ta su ciljevi mektepske
nastave vidjecemo da je to nastava koja trazi
usvajanje svih formi znanja: teorijska, prakti¢na
i iskustvena.

Teorijska — po kojima mektepska nastava
treba da upoznaje ucenike mekteba sa islamom i
njegovim ucenjem, prakti¢na - po kojima treba
da priprema i osposobljava polaznike mektebske
nastave da zive u skladu sa islamskim propisima i
iskustvena ili primijenjena - po kojima ona tre-
ba da razvija ljubav prema islamu, odgaja djecu u
duhu islamskoga ahlaka, podstice ih na prakticnu
primjenu islamskih normi u svakodnevnom Zivo-
tu itd.

Ovi ciljevi su uzeti iz dnevnika mektepske
nastave. Na osnovu postavljenih ciljeva odredu-
ju se metode rada, propisuju se nacini primjene
i putevi kojima se dolazi do njih. Neupitno je da
li mektepska nastava mora ispunjavati sva tri ova
cilja. Mora, jer muallim djecu u mektebu ne uci
samo islamu, on s njima zajedno savladava ono
nauceno gradivo i podstice ih da to $to su nauci-
li, i primijenili u praksi zive do kraja svog Zivota.
Upitna je jedino Sirina obuhvacenog gradiva.

Izradeni NPP-i po ovim ciljevima, zbog
preopsirnosti a vremenske ogranicenosti mek-
tepske nastave, ne dozvoljavaju dublje uvodenje
ucenika u sadrzaje odredenih prakti¢nih tema
islama koje su za mekteb vaznije i bitnije od onih
teoretskih, ve¢ isklju¢ivo omogucavaju povrsno
upoznavanje sa islamom kao konceptom Zivota.

Mektepska nastava bi se po kvalitetu obra-
denog sadrzaja trebala razlikovati od nastave
Islamske vjeronauke u $kolama. Roditelji od
muallima u mektebu oc¢ekuju da njihovo dijete
kvalitetno savlada odredene sure, dove, i ostale
sadrzaje bitne za namaz, da nauci obavljati na-
maz primjenjujuci u njemu i sunete i mustehabe,
da savlada vjestinu ucenja Kur’ana $to bolje i $to
preciznije, i sl.

Stoga moramo kazati da su velika ocekiva-
nja od mektepske nastave i da su veliki zadaci
stavljeni pred muallime, puno ve¢i u odnosu na
one koji se nalaze pred vjerouciteljima u $kola-
ma (Sto se vidi i iz ciljeva jedne i druge nastave).

Za postizanje pravih rezultata u mektepskoj
nastavi neophodno je reducirati njene ciljeve, a
potom i novim NPP-om propisati metode, na-
stavna pomagala i sredstva kojima bi se do tih
ciljeva doslo.

Neophodno je pristupiti izmjenama Nastav-
nog plana i programa. On se, prije svega, treba
uskladiti sa NPP islamske vjeronauke u $kolama.
Muallimu u mektebu treba ostaviti vi$e prostora
za Casove prezentacije, pokaznih vjezbi i prak-
ticnog rada i druzenja sa djecom. Mektepsko
gradivo treba biti idejno zaokruzeno kroz svaku
godinu, odnosno ne treba biti organizirano po
principu $kole 9-godis$njeg obrazovanja ve¢ po
principu cilindri¢nih krugova, stepenovano, gdje
bi svaki stepen imao tri faze: ucenje, prakti¢ni
dio i primjena u praksi. To bi gradivo ucinilo ko-
risnim, prakti¢nim, a ujedno i interesantnijim.

Neredovnost polaznika mektepske nastave

Jedan od osnovnih problema mektepske na-
stave s kojim se susrecu muallimi u gotovo svim
dzematima je neredovnost djece u nastavi. Mek-
tepska nastava je specificna po tome §to svojim
ve¢im dijelom predstavlja savladavanje vjestina.
Obavljanje namaza je vjestina koja podrazumi-
jeva prakti¢nu primjenu viSe radnji koje su prije
toga idejno objasnjene i usvojene. U¢iti Kuran
je, takoder, vjestina koja podrazumijeva pravilno
prepoznavanje, izgovor i povezivanje slova arap-
skog pisma. Da bi se savladala bilo koja vjestina
neophodan je kontinuitet u radu. Neredovnost
polaznika mektepske nastave, stoga, predstav-
lja veliku prepreku u kvalitetu ove prakticne
nastave.

Ukoliko analiziramo razloge te neredov-
nosti uvidamo da su oni ponekad objektivne, a
ponekad subjektivne prirode. Subjektivni razlo-
zi odsustva s nastave su najces¢e prouzrokovani

¢injenicom da mektepska nastava nije obavezu-
ju¢a i nedolazak, sam po sebi, ne povlaci nikakve
sankcije. Oni se otklanjaju kvalitetnom komuni-
kacijom na relaciji muallim-roditelj-dijete.

Medutim, objektivni razlozi, koji su cesci,
ostaju biti stalna smetnja mektepskoj nastavi, a
to su: sportski treninzi, uces¢e djece u raznim
rekreacijskim i porodi¢nim aktivnostima, rad
na polju po selima, obilazak rodbine, $kolske
vannastavne sekcije, kursevi, dodatna i dopun-
ska nastava, i sl.

S obzirom da je mektepska nastava svoje-
vrsna vikend $kola, kako su to dobro primijetili
ljudi iz rukovodstva vjersko-prosvjetne sluzbe,
ona u svim ovim vannastavnim sadrzajima, i
mnogim drugim koji ovdje nisu spomenuti, ima
svoje realne rivale. Dijete ili roditelj je nerijetko
u dilemi ¢emu da dadne prednost: mektebu ili
$kolskoj sekciji, mektebu ili sportskom treningu,
mektebu ili kursu stranog jezika, mektebu ili po-
sjeti rodbine na selu, itd.

Stoga napominjem da bi trebalo uzeti u
razmatranje ideju o drugacijem pristupu u mek-
tepskoj nastavi u smislu organizacije vremena i
terminima njenog odrzavanja i to iz dva razloga:

1. Zbog vaznosti kojeg kontinuitet u nastavi
ima u savladavanju odredenih vjestina (Sufara i
ucenje Kurana) i

2. Zbog cinjenice da sva pomenuta sport-
ska udruzenja ili centri za djecu i mlade koji u
vrijeme vikenda organizuju za njih razne sa-
drzaje, imaju puno bolju statusnu poziciju u
obrazovnom sistemu naseg drustva od mekteba
i mektepske nastave.

Mektepska nastava je vjerovatno jedini
oblik poduke u nasoj drzavi koji traje 9 godina, a
za koji oni koji ga pohadaju ne dobiju niti jedan
validni dokument koji im, sutra, koristi bilo da
je rije¢ o upisu u $kolu, ili negdje drugdje. Cak su
i preporuke koje imami daju djeci za upis u Me-
dresu vrlo cesto samo formalne i nemaju neku
ustaljenu formu i vaznost. Cini se, da se problem
kontinuiteta mektepske nastave, u posljednje
vrijeme, pokusava ublaziti relaksiranim pristu-
pom u mektepskoj nastavi. Time se pokusava
dodi do kvantiteta i odrZivosti, ali naZzalost, na
Stetu kvaliteta.

Neadekvatna valorizacija rada djece i muallima
u mektebu

U svemu §$to ¢ovjek obavlja vazna mu je
povratna informacija ili feedback o rezultatima
njegovog rada. Ta potreba je posebno izrazajna

kod djece. Neke novije teorije u pedagogiji kazu
da je sistem vrednovanja znanja vazniji od Na-
stavnih planova i programa i metoda u nastavi.
Razinu i kvalitet znanja ucenika ne odreduje na-
stavni proces ve¢ ispit kojeg on polaze.

Ocjena rada ucenika je ¢esto motivirajuci
faktor koji ga podsti¢e da ide naprijed u svojim
postignuc¢ima.

U Pravilniku o mektebu i mektepskoj na-
stavi ne nalazimo nikakve upute o tome kako
muallim treba valorizovati rad djece u mektebu
i mektepskoj nastavi. Da li je potrebno ocjenji-
vati njihova postignu¢a ocjenama ili na neki
drugi nacin? Kako uspostaviti sistem u kojem
¢e ocjena, koja u konacnici nema svoju tezinu,
biti stimulans djeci za ucenje i takmicenje? Da
li su knjizice, diplome, pohvale i priznanja, ko-

ja imaju samo simbolicku vrijednost, dovoljno
sredstvo valorizacije djecijih znanja?

Ovom segmentu treba pristupiti ozbiljno te
pronaci nacine i metode valorizacije mektepskog
uspjeha. Djeca moraju imati cilj kojem streme i
za koji se bore. Sto se ti¢e valorizacije rada mu-
allima u mektebu neophodno je stepenovati i
jasno definisati Sta su ciljevi mektepske nasta-
ve. Oni moraju biti jasniji, precizniji i prakticki
mjerljivi da bi se po njima mogao valorizirati i
rad muallima u mektebu.

Da bi se mektepska nastava ostvarila u svo-
joj punini i da bi uspje$no presla put od teorije,
preko prakse, do prakti¢ne, aktivne primjene ne-
ophodno je odlu¢nije krenuti u rjeSavanje njenih
stvarnih smetnji koje ne dozvoljavaju njen kljuc-
ni kvalitet kojeg svi mi ocekujemo.

Summary

THE SIGNIFICANCE OF THE CENSUS
INTHE YEAR 2013 AND RELATING CONTROVERSY

hafiz Mensud Dulovi¢

Forum with the topic “Census in 2013: questions
and challenges” was held in the Bosniak institute
-the Foundation of Adil Zulfikarpasi¢, the introduc-
tion word, which we bring here, was delivered by
dr. Neimarlija. In this speech he stressed the signifi-
cance of the 20013 census in BiH and the warning
that the war induced demographic changes must
not be overlooked, ie., genocide, big losses of popu-
lation and prosecutions. Census of 2013 represents
a controversy and a dilemma, but none the less, the
author believes that it is an important fact that the
Bosniaks, as one of the constitutive peoples of Bos-
nia and Herzegovina, will for the first time, be able
to articulate their national affiliation , he further
states that it is in general interest of the Bosniaks
that the census is carried out in accordance with
the law and that the provisions of the law for the
coming census are in full accordance with current
European statistic and demographic standards.

